
Татарстан Республикасы Түбəн Кама муниципаль районы халкын янгын 
куркынычсызлыгы өлкəсендə əзерлəү тəртибе турында 

 
«Янгын куркынычсызлыгы турында» 1994 елның 21 декабрендəге 69-ФЗ 

номерлы Федераль закон, Россия гадəттəн тыш хəллəр министрлыгының 
«Оешма хезмəткəрлəрен янгын куркынычсызлыгы чараларына өйрəтү» янгын 
куркынычсызлыгы нормаларын раслау турында» 12 декабрьдəге 645 номерлы 
боерыгы, «Россия Федерациясендə җирле үзидарə оештыруның гомуми 
принциплары турында» 131-ФЗ номерлы Федераль закон, Татарстан 
Республикасы «Түбəн Кама муниципаль районы» муниципаль берəмлеге 
Уставы нигезендə, карар бирəм: 

1. Татарстан Республикасы «Түбəн Кама муниципаль районы» 
муниципаль берəмлеге территориясендə янгын куркынычсызлыгы өлкəсендə 
халыкны əзерлəү тəртибен расларга (кушымта). 

2. Авыл җирлеклəре башлыкларына һəм барлык милек формасындагы 
оешмалар җитəкчелəренə янгын куркынычсызлыгы өлкəсендə халыкны 
укытуны оештыру һəм гамəлгə ашыру буенча гамəлдəге законнар белəн 
билгелəнгəн вəкалəтлəрне үтəү буенча кирəкле чаралар күрүне тəкъдим итəргə. 

3. Җəмəгатьчелек һəм массакүлəм мəгълүмат чаралары белəн элемтə 
бүлегенə əлеге карарны Түбəн Кама муниципаль районының рəсми сайтында 
урнаштыруны тəэмин итəргə. 

4. Əлеге карарның үтəлешен контрольдə тотуны Түбəн Кама муниципаль 
районы Башкарма комитеты җитəкчесе урынбасары В.А. Лазаревка йөклəргə. 
 
 

                                                                                                 А. Г. Сəйфетдинов 
 
 
 
 
 
 
 
 

 



Татарстан Республикасы  
Түбəн Кама муниципаль районы 
Башкарма комитетының 
2017 елның 24 июлендəге 473 номерлы 
карары белəн расланган 
кушымта 

 
 

Янгын куркынычсызлыгы өлкəсендə халыкны əзерлəү тəртибе 
 

1. Əлеге тəртип «Янгын куркынычсызлыгы турында» 1994 елның                          
21 декабрендəге 69-ФЗ номерлы Федераль закон, Россия гадəттəн тыш хəллəр 
министрлыгының 2007 елның 12 декабрендəге 645 номерлы «Оешма хезмəткəрлəрен 
янгын куркынычсызлыгы чараларына өйрəтү» янгын куркынычсызлыгы 
нормаларын раслау турында» боерыгы нигезендə эшлəнгəн һəм мəҗбүри янгын 
куркынычсызлыгы чараларына өйрəнү узучы халык төркемнəрен, шулай ук халыкны 
янгын куркынычсызлыгы чараларына укытуның төп бурычларын һəм формаларын 
билгели. 

2. Янгын куркынычсызлыгы чараларына укулар уза: 
- җитештерү һəм хезмəт күрсəтү өлкəсендə эшлəүче затлар (алга таба - 

эшлəүче халык); 
- җитештерү һəм хезмəт күрсəтү өлкəсендə эшлəмəүче затлар (алга таба - 

эшлəмəүче халык); 
- мəктəпкəчə белем бирү учреждениелəрендə балалар һəм белем бирү 

учреждениелəрендə укучы затлар; 
- җирле үзидарə органнары һəм оешмалар җитəкчелəре. 
3. Халыкны янгын куркынычсызлыгы чараларына əзерлəүнең төп максатлары: 
- янгыннар саны һəм алардан килгəн зыян дəрəҗəсе кимү; 
- җирлек территориясендə янгын куркынычсызлыгын тəэмин итү буенча 

җирле үзидарə органнары, оешмалар һəм халыкның үзара хезмəттəшлеге 
нəтиҗəлелеген арттыру; 

- янгын куркынычсызлыгы өлкəсендə халыкның белемнəрен камиллəштерү; 
- янгынга каршы пропаганда формаларын һəм методларын камиллəштерү; 
- янгын куркынычсызлыгы өлкəсендə халыкка оператив мəгълүмат җиткерү. 
4. Халыкны янгын куркынычсызлыгы чараларына əзерлəүнең төп бурычлары: 
- халыкны янгын куркынычсызлыгы кагыйдəлəренə, янгын килеп чыккан 

очракта гамəллəргə һəм беренчел янгын сүндерү чаралары белəн файдалану 
кагыйдəлəренə өйрəтү; 

- янгын очрагында гражданнарның тормышын, сəламəтлеген һəм мөлкəтен 
саклау; 

- янгыннарны булдырмауга юнəлтелгəн чараларны оештыру һəм уздыру 
буенча халыкның белемнəрен һəм күнекмəлəрен камиллəштерү, янгын чыккан 
вакытта гамəллəр тəртибен өйрəнү, беренчел янгын сүндерү чараларын куллану һəм 
янгында зыян күрүчелəргə беренче медицина ярдəме күрсəтү алымнарын өйрəнү; 

- гражданнарны ирекле нигездə янгыннарны кисəтү һəм сүндерү эшчəнлегенə 



җəлеп итү, шулай ук халыкның янгыннарга каршы көрəштə катнашуы өчен шартлар 
тудыру; 

- ирекле янгын сагы оештыру, шулай ук гражданнарның янгын 
куркынычсызлыгы чараларын тəэмин итүдə катнашуы өчен шартлар тудыру; 

- халыкка һəм федераль янгынга каршы хезмəт бүлекчəлəренə янгын турында 
хəбəр итү чараларын оештыру һəм кабул итү. 

5. Халыкны янгын куркынычсызлыгы чараларына əзерлəү максатыннан җирле 
үзидарə органнары, оешмалар тарафыннан янгын профилактикасы инструкторлары 
вазыйфалары (бүлекчəлəре) оештырыла ала. 

Янгын профилактикасы инструкторларының максаты, бурычлары, эшчəнлеген 
оештыру тəртибе җирле үзидарə органнары, оешмалар тарафыннан билгелəнə. 

6. Халыкны янгын куркынычсызлыгы чараларына əзерлəүне оештыру һəм 
гамəлгə ашыру үз эченə ала: 

- янгын куркынычсызлыгы өлкəсендə халыкны əзерлəүне планлаштыру һəм 
тормышка ашыру; 

- янгын куркынычсызлыгы өчен җаваплы вазыйфаи затларны һəм 
хезмəткəрлəрне əзерлəү программаларын эшлəү; 

- янгын куркынычсызлыгы буенча җыелышлар, өйрəнүлəр һəм башка планлы 
чаралар оештыру һəм үткəрү; 

- янгын куркынычсызлыгы буенча күрсəтмə əсбаплар чыгару; 
- янгын куркынычсызлыгы өлкəсендə халыкны əзерлəү барышын һəм 

сыйфатын тикшереп тору. 
7. Янгын куркынычсызлыгы чараларын əзерлəү күздə тота: 
7.1. Эшлəүче халык өчен - законнардабилгелəнгəн тəртиптə расланган һəм 

килештерелгəн махсус программалар буенча эш урынында дəреслəр үткəрү, янгын 
куркынычсызлыгы кагыйдəлəрен мөстəкыйль өйрəнү, шулай ук янгын килеп чыккан 
очракта, алган белемнəрне һəм күнекмəлəрне алга таба янгын-тактик өйрəнүлəрдə 
(дəреслəрдə) һəм күнекмəлəрдə беркетеп, гамəллəр тəртибен өйрəнү. Оешмада янгын 
куркынычсызлыгы чараларына өйрəтү турында нигезлəмə əлеге тəртипкə 1 нче 
кушымтада китерелгəн. 

7.2. Эшлəмəүче халык өчен - янгын куркынычсызлыгы чаралары турында 
əңгəмəлəр, лекциялəр үткəрү, уку фильмнарын карау, янгын-тактик өйрəнүлəргə 
(дəреслəргə) һəм яшəү урыны буенча күнегүлəргə җəлеп итү, шулай ук 
пособиелəрне, белешмəлеклəрне, листовкалар һəм буклетларны мөстəкыйль өйрəнү, 
радиотапшыруларны тыңлау һəм телепрограммаларны карау юлы белəн янгынга 
каршы пропаганда үткəрүне тормышка ашыру. 

7.3. Мəктəпкəчə белем бирү учреждениелəрендə балалар һəм белем бирү 
учреждениелəрендə укучы затлар өчен - законнарда билгелəнгəн тəртиптə расланган 
һəм килештерелə торган махсус программалар буенча тиешле учреждениелəрдə 
дəреслəр үткəрү, шулай ук янгын-тактик өйрəнүлəргə (дəреслəргə) һəм уку урыны 
буенча күнегүлəргə җəлеп итү. 

7.4. Муниципаль берəмлекнең җирле үзидарə органнары, оешмалар 
җитəкчелəре өчен – янгын куркынычсызлыгы чараларына өйрəтү хокукына тиешле 
лицензиялəре булган оешмаларда (алга таба - махсуслаштырылган оешма) укыту, 
федераль янгынга каршы хезмəт үткəрə торган укыту-методик җыеннарда 



(семинарларда) катнашу, беренчел янгын куркынычсызлыгы чараларын үтəүне 
оештыру мəсьəлəлəре буенча норматив документлар белəн мөстəкыйль эш алып 
бару, янгын-тактик өйрəнүлəрдə (дəреслəрдə) һəм күнегүлəрдə катнашу. 

8. Янгын чыкканда халыкның белемнəрен, осталыкларын һəм күнекмəлəрен 
камиллəштерү, янгын чыгу вакытында, кешелəрне эвакуациялəү, мөлкəт һəм янгын 
сүндерү мəсьəлəлəрен дə кертеп, янгын-тактик өйрəнүлəр (дəреслəр) һəм күнегүлəр 
үткəрү барышында тормышка ашырыла. 

9. Оешмаларда янгын-тактик өйрəнүлəр (дəреслəр) Татарстан Республикасы 
янгынга каршы хезмəтнең дəүлəт учреждениелəре, федераль янгынга каршы хезмəт, 
оешмаларның янгын саклау бүлекчəлəре, ирекле янгын сүндерүчелəр катнашында 
үткəрелə. 

10. Янгыннар килеп чыкканда, кешелəрне, мөлкəтне эвакуациялəү һəм 
янгынны сүндерү мəсьəлəлəрен дə кертеп, гамəллəр күнегүлəре оешма 
администрациялəре тарафыннан оештырыла һəм үткəрелə. 

11. Эшлəмəүче халыкны янгынга каршы пропаганданы гамəлгə ашыру юлы 
белəн əзерлəүне финанслау, гамəлдəге законда билгелəнгəн тəртиптə, муниципаль 
берəмлек бюджеты акчалары хисабына гамəлгə ашырыла. 

12. Янгын куркынычсызлыгы чараларына əзерлекне финанслау, янгынга 
каршы пропаганда үткəрү, янгын чыккан очракта, эшлəүче халыкны, укучыларны 
эвакуациялəүне дə кертеп, өйрəнүлəр гамəллəре оешмалар, мəгариф учреждениелəре 
хисабына башкарыла. 

13. Янгын куркынычсызлыгы чаралары турында халыкка хəбəр итү: 
- халыкка янгын куркынычсызлыгын тəэмин итү буенча гамəллəр, шул 

исəптəн янгын куркынычсызлыгы талəплəрен үтəү турында мəгълүмат җиткерү. 
14. Янгын куркынычсызлыгы чаралары турында халыкка хəбəр итү янгынга 

каршы пропаганда үткəрү юлы белəн башкарылырга мөмкин. 
Янгынга каршы пропаганда - җəмəгатьчелеккə янгын куркынычсызлыгын 

тəэмин итү проблемалары һəм юллары турында массакүлəм мəгълүмат чаралары, 
махсус əдəбият һəм реклама продукциясен нəшер итү һəм тарату, тематик 
күргəзмəлəр, смотрлар, конференциялəр һəм Россия Федерациясе законнары белəн 
тыелмаган халыкка мəгълүмат бирүне тəэмин итүнең башка юлы белəн хəбəр итү. 

15. Халыкка янгын куркынычсызлыгы чаралары турында хəбəр итү кешелəр 
аңына янгын проблемасы булуын кертү, җəмəгатьчелек фикерен һəм янгын 
куркынычсызлыгы өчен шəхси һəм күмəк җаваплылык булдыруга психологик 
күрсəтмə формалаштыру максаты белəн үткəрелə. 

16. Халыкка янгын куркынычсызлыгы чаралары турында мəгълүматны Россия 
Федерациясе законнары нигезендə җирле үзидарə органнары, янгын сагы һəм 
оешмалар үткəрə. 

17. Янгын куркынычсызлыгы чаралары турында халыкка хəбəр итү түбəндəге 
юл белəн башкарыла: 

- күрсəтмə агитация, махсус əдəбият һəм реклама продукциясе чараларын 
эшлəү һəм нəшер итү;  

янгынга каршы пропаганда өлкəсендə затларның эшчəнлеген методик тəэмин 
итү; 

- тематик күргəзмəлəр, смотрлар, конкурслар оештыру; 



- укыту-методик дəреслəр, семинарлар һəм конференциялəр үткəрү; 
- янгын куркынычсызлыгы почмакларын (мəгълүмат стендларын) урнаштыру; 
- янгын куркынычсызлыгы буенча социаль реклама стендларын əзерлəү һəм 

урнаштыру; 
- янгынга каршы тематикага конкурслар, ярышлар оештыру; 
- массакүлəм мəгълүмат чараларын җəлеп итү; 
- законнар белəн тыелмаган башка чаралар үткəрү. 
18. Халыкка янгын куркынычсызлыгы чаралары турында мəгълүмат 

массакүлəм мəгълүмат чаралары аша, шул исəптəн кешелəр күплəп була торган 
урыннарда халыкка хəбəр итүнең һəм мəгълүмат бирүнең махсус техник чараларын 
кулланып һəм башка каналлар аша да үткəрелə. 

Кешелəр күплəп була торган урыннарда халыкка хəбəр итүнең һəм мəгълүмат 
бирүнең махсуслаштырылган техник чаралары – аудио - һəм (яки) аудиовизуаль, 
шулай ук янгын, гадəттəн тыш хəллəр килеп чыгу куркынычы һəм халыкның үз-үзен 
тоту кагыйдəлəре турында башка хəбəрлəрне кабул итү, эшкəртү һəм тапшыруны 
гамəлгə ашыручы махсус булдырылган техник җайланмалар. 

Янгын куркынычсызлыгы почмакларында (мəгълүмат стендларында) район, 
муниципаль берəмлек, торак пункт территориясендə янгыннар белəн бəйле хəллəр 
турында мəгълүмат, фаҗига нəтиҗəлəрен, аларның килеп чыгу сəбəплəрен күрсəтеп, 
килеп чыккан янгын мисаллары, аларның килеп чыгу сəбəплəрен күрсəтеп, янгын 
нəтиҗəлəрен чагылдыручы фотографиялəр, янгын белəн агымдагы хəллəрне исəпкə 
алып, оешма (объектка) килүчелəр категориялəренə, ел фасылларына карата янгын 
куркынычсызлыгы чаралары турында киңəшлəр. 

 
 

 
 
 
 
 
 
 
 
 
 
 
 
 
 
 
 
 
 
 
 



Янгын куркынычсызлыгы өлкəсендə 
халыкны əзерлəү тəртибенə 
1 нче кушымта 

 
Оешмаларда янгын куркынычсызлыгы чараларына өйрəтү турында нигезлəмə 

 
1. Гомуми нигезлəмəлəр 

1.1. Оешмаларда янгын куркынычсызлыгы чараларына өйрəтү турында 
нигезлəмə (алга таба – Нигезлəмə) оешма хезмəткəрлəрен янгын куркынычсызлыгы 
чараларына өйрəтү төрлəрен һəм тəртибен билгели. 

1.2. Оешма җитəкчесе, янгын куркынычсызлыгы өчен җаваплы итеп 
билгелəнгəн, шулай ук югары янгын куркынычы белəн эш башкаручы затлар 
эшлəрне мөстəкыйль башкара башлаганчы (вазыйфага кергəнче) əлеге Нигезлəмəнең 
2 бүлеге нигезендə янгын-техник минимумы системасында укулар узарга тиеш. 

1.3. Оешма җитəкчесе Нигезлəмəнең 3 бүлеге нигезендə эшкə кабул иткəндə 
һəм эш урынында (янгынга каршы инструктажлар) оешма хезмəткəрлəрен янгын 
куркынычсызлыгы чараларына өзлексез өйрəтүне оештырырга бурычлы. 

1.4. Оешмада янгын куркынычсызлыгы мəсьəлəлəре буенча хезмəткəрлəрнең 
вакытында һəм сыйфатлы укуларын, инструктажларын һəм белемнəрен тикшерүне 
оештыру оешма җитəкчесенə, ə структур бүлекчəлəрдə (цех, участок, лаборатория, 
остаханə һ.б.) – тиешле бүлекчəлəр җитəкчелəренə яки оешма җитəкчесе боерыгы 
белəн билгелəнгəн затларга йөклəнə. 

1.5. Хезмəткəрлəр тарафыннан уку һəм янгынга каршы инструктажлар үтү 
тəртибе оешма җитəкчесе тарафыннан билгелəнə (боерык яки тиешле нигезлəмə 
белəн). 

1.6. Янгын куркынычсызлыгы чараларына өйрəтелмəгəн яки зачет (имтихан) 
тапшырмаган затларны эшкə кертү тыела. 

 
2. Янгын-техник минимум системасында уку тəртибе 

2.1. Янгын-техник минимумы оешма җитəкчелəренə, оешма бүлекчəлəренең 
янгын куркынычсызлыгы өчен җаваплы затларына, шулай ук югары янгын 
куркынычсызлыгы эшлəрен башкару белəн шөгыльлəнүче затларга (хезмəт 
куркынычсызлыгы буенча өстəмə талəплəр куела торган электриклар, эретеп 
ябыштыручылар, склад хуҗалыгы, төзелеш һəм башка һөнəр иялəре 
хезмəткəрлəренə) җиткерү һəм алар тарафыннан янгын куркынычсызлыгы 
өлкəсендə гамəлдəге норматив техник документларның төп нигезлəмəлəрен 
белүлəрен тикшерү максатыннан үткəрелə. 

2.2. Янгын-техник минимум системасында укуның чираттагы тəртибе 
билгелəнə: 

2.2.1. Оешма җитəкчелəре һəм белгечлəре (технологлар, механиклар, 
энергетиклар һ.б.), җитештерүдəн аерылып, махсуслаштырылган оешмаларда белем 
ала. 

Санап үтелгəн затлар 3 елга 1 тапкыр укулар уза. 
2.2.2. Турыдан-туры оешмаларда бүлекчə җитəчелəре, оешма бүлекчəлəрендə 

янгын куркынычсызлыгын тəэмин итү өчен җаваплы затлар, шартлаткыч һəм янгын 



куркынычы булган участокларның (цехларның) инженер-техник хезмəткəрлəре, 
югары янгын куркынычы белəн бəйле эшлəрне башкаручы затлар укулар уза. 

Уку елына 1 тапкыр оешма җитəкчесе боерыгы белəн билгелəнгəн зат (хезмəт) 
янгын-техник минимумы системасында, яки, җитештерүдəн аерылып, 
махсуслаштырылган оешмада үткəрелə. 

2.3. Янгын-техник минимум системасында укыту федераль башкарма 
хакимият органнарының тиешле җитəкчелəре тарафыннан расланган һəм янгын 
куркынычсызлыгы өлкəсендə бурычларны хəл итүгə вəкалəтле федераль башкарма 
хакимият органы тарафыннан билгелəнгəн тəртиптə килештерелгəн махсус 
программалар буенча үткəрелə. 

Укыту нəтиҗəсендə оешма җитəкчелəре һəм оешма бүлекчəлəренең янгын 
куркынычсызлыгы өчен җаваплы затлары түбəндəгелəрне белергə тиеш: 

янгын куркынычсызлыгы буенча төп норматив хокукый актлар һəм башка 
норматив техник документлар; 

янгыннарны кисəтүне тормышка ашырганда, оешма тарафыннан ирешелгəн 
төп максатлар; 

янгын куркынычсызлыгын тəэмин итү системасының бер элементы буларак, 
оешманың төп хокуклары һəм бурычлары; 

оешмада янгын куркынычсызлыгын тəэмин итүнең оештыру нигезлəре: 
оешманың янгын куркынычсызлыгын анализлау; объектта тиешле янгынга каршы 
режим билгели торган боерыклар, инструкциялəр һəм нигезлəмəлəрне эшлəү; 
оешмада эшлəүчелəрне оешмада кабул ителгəн янгын куркынычсызлыгы 
чараларына өйрəтү; 

оешмада янгынны булдырмауга юнəлтелгəн чаралар; 
оешманың янгын куркынычсызлыгын тəэмин итү тəртибе; 
оешмада булган янгыннарны, янгыннарда зыян күргəн һəм һəлак булганнарны 

тикшерү, рəсмилəштерү һəм исəпкə алу, янгыннардан матди зыянны билгелəү 
тəртибе; 

оешмада ирекле янгын сүндерү командаларын (ирекле янгын дружиналарын) 
оештыру тəртибе, аларның эшчəнлеген тəэмин итү; 

ирекле янгын сүндерүчелəргə бирелə торган хокуклар, бурычлар һəм 
ташламалар. 

2.4. Янгын-техник минимум курсы тəмамланганнан соң, укучылар 
махсуслаштырылган оешма комиссиясенə яки кимендə 3 кешедəн торган, җитəкче 
боерыгы (күрсəтмəсе) нигезендə оешмада төзелгəн комиссиягə өйрəнелгəн 
программа күлəмендə зачетлар (имтиханнар) тапшыра. 

Оешмада төзелгəн комиссия составына мəҗбүри тəртиптə махсуслаштырылган 
оешма, районның янгынга каршы хезмəте, дəүлəт янгын күзəтчелегенең 
территориаль бүлекчəлəре вəкиллəре кертелергə тиеш. 

2.5. Зачет (имтиханнар) үткəрү өчен контроль сораулар махсуслаштырылган 
оешмалар тарафыннан җитештерү үзенчəлеклəрен исəпкə алып һəм укучыларның 
башкарыла торган функциялəренə туры китереп эшлəнелə. 

2.6. Компьютер чараларын кулланып зачетлар (имтиханнар) уздырганда, укыту 
программасын аларны укыту режимында куллану һəм контроль сораулар белəн 
алдан танышу мөмкинлеген тəэмин итəргə тиеш. 



2.7. Зачет (имтиханнар) нəтиҗəлəре производство укыту журналында теркəлə 
һəм комиссия əгъзалары имзалаган комиссия утырышы беркетмəсе рəвешендə 
рəсмилəштерелə. 

2.8. Укулар узган һəм янгын-техник минимум курсы буенча зачет (имтихан) 
тапшырган затларга комиссия рəисе имзасы белəн, укуларны үткəрүче оешма мөһере 
белəн таныклык тапшырыла һəм килəсе аттестация датасы күрсəтелə. 

2.9. Канəгатьлəнерлек булмаган əзерлек аркасында зачет (имтихан) 
тапшырмаган затлар бер ай эчендə кабат тикшерү узарга тиеш. 

2.10. Янгын-техник минимум системасында укучы хезмəткəрлəр кереш һəм 
беренчел янгынга каршы инструктажлардан азат ителергə мөмкин. 
 

3. Янгынга каршы инструктажлар 
3.1. Янгынга каршы инструктажлар үткəрү характеры һəм вакыты буенча 

түбəндəге бүлеклəргə бүленə: кереш; эш урынында беренчел; кабаттан; планнан тыш 
һəм максатчан, алар продукция сыйфаты һəм стандартлар белəн идарə итү буенча 
СССР Дəүлəт стандартының 15.11.90 000 номерлы карары белəн расланган «Хезмəт 
куркынычсызлыгы стандартлары системасы. Хезмəт куркынычсызлыгына өйрəтүне 
оештыру. Гомуми нигезлəмəлəр» ГОСТ 12.0004-90 талəплəре нигезендə үткəрелə.  

3.2. Инструктажлар янгын куркынычсызлыгы мəсьəлəлəре буенча 
инструкциялəрдə һəм башка норматив документларда бəян ителгəн, оешмада кабул 
ителгəн янгын куркынычсызлыгы кагыйдəлəре буенча, бу максатлар өчен махсус 
җиһазландырылган бинада үткəрелə. 

3.3. Янгынга каршы кереш инструктаж үткəрү программасы оешманың 
җитəкчесе (урынбасары, баш инженер) тарафыннан раслана. 

Янгынга каршы кереш инструктаж үткəрү төп сорауларының якынча исемлеге: 
янгын куркынычсызлыгы буенча стандартлар (хезмəт куркынычсызлыгы 

стандартлары системалары), кагыйдəлəр һəм инструкциялəр; 
янгын куркынычсызлыгы мəсьəлəлəре буенча объектта гамəлдə булган 

боерыклар, кагыйдəлəр, инструкциялəр, нигезлəмəлəр, янгынга каршы режимны 
үтəү буенча гомуми талəплəр; 

оешмада янгын куркынычсызлыгы чаралары турында инструкция талəплəре; 
янгын куркынычсызлыгы кагыйдəлəрен бозган өчен җаваплылык; 
янгыннарның һəм шартлауларның төп сəбəплəре, шартлаткыч һəм янгын 

куркынычы булган җитештерүлəрнең (участоклар, эшлəр) булуы һəм аларның 
гомуми характеристикасы; 

янгын куркынычсызлыгын тəэмин итү буенча гомуми чаралар, яндыру, ачык 
утны куллану тəртибе, утлы һəм башка янгын куркынычы булган эшлəр үткəрү; 

ирекле (ведомство) янгын сагы эшчəнлеген оештыру һəм функциялəре; 
оешмада янгын турында кешелəргə хəбəр итү тəртибе (системасы), янгын 

чыкканда, хезмəт күрсəтүче персоналның гамəллəре (янгын сакчылыгын чакыру 
тəртибе, кешелəрне, матди кыйммəтлəрне эвакуациялəү һ. б.); 

янгын сүндерү матдəлəре, беренчел янгын сүндерү чаралары һəм алардан 
файдалану кагыйдəлəре. 

Оешмада ведомство яки ирекле янгын сагы булган очракта, янгынга каршы 
кереш инструктаж əлеге бүлекчəлəрнең махсус җиһазландырылган классларында 



махсус билгелəнгəн хезмəткəр (ведомство яки ирекле янгын сагы башлыгы) 
тарафыннан үткəрелə. 

3.4. Беренчел янгынга каршы инструктаж эш урынында җитештерү эшчəнлеге 
башланганчы үткəрелə. Инструктажны барлык эшчелəр белəн оешма 
бүлекчəлəренең янгын куркынычсызлыгы өчен җаваплы хезмəткəрлəре үткəрəлəр. 

Инструктаж үткəрү программасы тиешле структур бүлекчəнең җитəкчесе (цех, 
бүлек башлыгы һ.б.) яки оешма җитəкчесе (аның урынбасары) тарафыннан раслана. 

Программа янгын куркынычсызлыгы бүлеге (бюро, инженер) (ведомство яки 
ирекле янгын сагы башлыгы) һəм оешманың профсоюз комитеты белəн 
килештерелə. 

Эш урынында беренчел янгынга каршы инструктажның төп сораулары якынча 
исемлеге: 

Җитештерүдə булган агрегатларның, җиһазларның, матдəлəр һəм 
материалларның янгын куркынычлыгы кыскача характеристикасы; мөмкин булган 
янгын килеп чыгу сəбəплəре һəм аларны кисəтү чаралары; 

əлеге урын, участок яки корылма хезмəткəрлəре өчен билгелəнгəн янгын 
куркынычсызлыгы кагыйдəлəре (инструкциялəре); эвакуация юлларын карап тотуга 
карата талəплəр; гамəлдəге янгын саклау системалары (янгын сигнализациясе һəм 
автомат янгын сүндерү) төрлəре һəм функциялəре; 

янгын чыккан очракта хезмəткəрлəрнең гамəллəре; элемтə чаралары һəм якын-
тирə телефонның урнашу урыны; янгын сагын чакырту, кешелəргə хəбəр итү, 
эвакуация үткəрү тəртибе; участокта булган янгын сүндерү һəм сигнализация 
чараларын куллану ысуллары, аларның урнашу урыннары. 

Инструктаж һəр хезмəткəр яки укучы белəн индивидуаль рəвештə 
куркынычсыз хезмəт алымнарын һəм ысулларын гамəли күрсəтү белəн үткəрелə. 
Беренчел инструктаж бер типтагы җиһазларга хезмəт күрсəтүче бер төркем затлар 
белəн һəм гомуми эш урыны чиклəрендə үткəрелергə мөмкин. 

Барлык эшчелəр, шул исəптəн башлангыч һөнəри белем бирү уку йортларын, 
укыту-җитештерү (курс) комбинатларын тəмамлаучылар, эш урынында беренчел 
янгынга каршы инструктаждан соң, беренче 2-14 смена дəвамында (эш характерына, 
хезмəткəр квалификациясенə карап) структур бүлекчə буенча боерык (күрсəтмə, 
карар) белəн билгелəнгəн затлар җитəкчелегендə стажировка үтəргə тиеш. 

Белгечлек буенча кимендə 3 ел эш стажы булган, бер структур бүлекчəдəн 
икенчесенə күчүче хезмəткəрлəр эш урынында стажировкадан азат ителə ала, əгəр 
аларның эш характеры, алар элегрəк эшлəгəн җиһазлар тибы үзгəрми икəн. 

Эшчелəргə стажировкадан, теоретик белемнəрне һəм тупланган куркынычсыз 
эш алымнары күнекмəлəрен тикшергəннəн соң, мөстəкыйль эшлəргə рөхсəт ителə. 
          3.5. Кабат янгынга каршы инструктажны, барлык эшчелəр дə 
квалификациясенə, белеменə, стажына, башкарыла торган эшнең характерына 
карамастан, кимендə ярты елга бер тапкыр уза. 

Оешмалар профсоюз комитетлары һəм дəүлəт янгын күзəтчелеге территориаль 
бүлекчəлəре белəн килештереп, кайбер категория хезмəткəрлəр өчен кабат янгынга 
каршы инструктаж үткəрү вакыты озынрак (1 елга кадəр) билгелəнергə мөмкин. 

Инструктаж индивидуаль яки бертиплы җиһазларга хезмəт күрсəтүче 
хезмəткəрлəр төркеме белəн һəм гомуми эш урыны чиклəрендə беренчел янгынга 



каршы инструктаж программасы буенча эш урыны чиклəрендə тулы күлəмдə 
үткəрелə. 

3.6. Планнан тыш янгынга каршы инструктаж үткəрелə: 
яңа яки эшкəртелгəн стандартлар, янгын куркынычсызлыгы буенча 

кагыйдəлəр, инструкциялəр, шулай ук аларга үзгəрешлəр гамəлгə керткəндə; 
технологик процессны үзгəрткəндə, янгын куркынычсызлыгына тəэсир итə 

торган җиһазларны, җайланмаларны һəм инструментларны, башлангыч чималны, 
материалларны һəм башка факторларны алмаштырганда яки модернизациялəгəндə; 

имгəнүгə, авариягə, шартлауга яки янгынга китерергə мөмкин янгын 
куркынычсызлыгы талəплəрен эшлəүчелəр һəм укучылар тарафыннан бозганда; 

күзəтчелек органнары талəбе буенча; 
хезмəт эшчəнлегендə өзеклеклəр булганда: хезмəт куркынычсызлыгына өстəмə 

(югары) талəплəр куелган эшлəр өчен - 30 календарь көннəн артыграк, ə калган 
эшлəр өчен - 60 көннəн артыграк. 

Планнан тыш янгынга каршы инструктаж индивидуаль яки бер һөнəр 
хезмəткəрлəре төркеме белəн үткəрелə. Инструктажның күлəме һəм эчтəлеге, аны 
үткəрү зарурлыгына китергəн сəбəплəр һəм шартларга бəйле рəвештə, һəр конкрет 
очракта билгелəнə. 

3.7. Максатчан янгынга каршы инструктаж түбəндəге вакытта үткəрелə: 
белгечлек буенча турыдан-туры вазыйфаларга бəйле булмаган бер тапкыр 
башкарыла торган эшлəр үтəгəндə; авариялəр, табигый бəла-казалар һəм һəлакəтлəр 
нəтиҗəлəрен бетерү; наряд-керүгə хокук, рөхсəт һəм башка документлар 
рəсмилəштерелə торган җитештерү эшлəре; предприятиедə экскурсия үткəрү һəм 
укучылар белəн массакүлəм чаралар оештыру. 

3.8. Эш урынында беренчел янгынга каршы инструктажны, кабатланган, 
планнан тыш һəм максатчан инструктажны эшлəрнең турыдан-туры җитəкчесе 
үткəрə (оешма бүлекчəсенең янгын куркынычсызлыгы өчен җаваплы, ведомство яки 
ирекле янгын сагы башлыгы). 

3.9. Эш урынында янгынга каршы инструктажлар телдəн сорау яки укыту 
техник чаралары ярдəмендə белемнəрне тикшерү, шулай ук тупланган янгын 
вакытында куркынычсыз эш алымнары һəм гамəллəр күнекмəлəрен, беренчел янгын 
сүндерү чараларын куллану күнекмəлəрен тикшерү белəн тəмамлана. Белемнəрен 
инструктаж үткəргəн хезмəткəр тикшерə. 

Канəгатьлəнерлек булмаган белемнəр күрсəткəн затлар яңадан инструктаж 
үтəргə тиеш. 

3.10. Эш урынында беренчел, кабаттан, планнан тыш янгынга каршы 
инструктажлар, стажировка үткəрү һəм эшкə рөхсəт алу турында инструктаж 
үткəргəн зат эш урынында инструктаж теркəү журналында һəм (яки) шəхси 
карточкада (продукция сыйфаты һəм стандартлар белəн идарə итү буенча СССР 
Дəүлəт стандартының 15.11.90 000 номерлы карары белəн расланган «Хезмəт 
куркынычсызлыгы стандартлары системасы. Хезмəт куркынычсызлыгына өйрəтүне 
оештыру. Гомуми нигезлəмəлəр» ГОСТ 12.0004-90 2 нче кушымта) инструктаж 
үтүче һəм инструктаж үткəрүченең мəҗбүри имзалары белəн яза. Планнан тыш 
инструктажны теркəгəндə аны үткəрү сəбəбен күрсəтəлəр. 

3.11. Наряд-керүгə хокук, рөхсəт һ.б. буенча эшлəр башкаручы хезмəткəрлəр 



белəн максатчан инструктаж эшлəрне башкарырга рөхсəт бирүче наряд-керүгə хокук 
яки башка документлар белəн бергə теркəлə. 
 
 


